
15.01.2018 година

С к о п ј е
И З В Е Ш Т А Ј
за работата на Одделот за внатрешна контрола, криминалистички истраги и професионални стандарди во  2017 година

Одделот за внатрешна контрола, криминалистички истраги и професионални стандарди, како контролен механизам на Министерството за внатрешни работи врз работата на Министерството и полицијата, во текот на изминатата година, согласно делокругот на надлежностите преку широк спектар на мерки и активности,  работеше на  утврдување на непрофесионалното, незаконито и неетичко постапување на вработените во Министерството за внатрешни работи, како и преземање на низа мерки и активности за нивно спречување од превентивен и репресивен аспект. Преку бројните активности го продолжи трендот на зголемување на својата ефикасност и ефективност во работата и остварување на стратешките приоритети на Министерството за внатрешни работи.

Оваа година, ја обележуваат интензивните активности и заложби на Одделот во врска со настаните што се случија пред и во Собранието на РМ на 27 април 2017 година, а со цел утврдување на полициските службеници кои биле ангажирани за обезбедување на објектот на Собранието на РМ, но не презеле службени дејствија за спречување на граѓани да влезат во објектот и притоа физички да нападнат пратеници, новинари, дел од полициски службеници и вработени во Собранието. 
Во насока на овозможување на фер и демократски Локални избори, Одделот за внатрешна контрола, криминалистички истраги и професионални стандарди, согласно надлежностите преземаше мерки и активности за законито, професионално и коректно  извршување на службените задачи на припадниците на МВР, што допринесоа за минимизирање на непрофесионалното или незаконито постапување од страна на полициските службеници ангажирани за обезбедување на изборите. 

Изминатата година, во континуитет се работеше на јакнење на соработката на Одделот со сродните служби од регионот. Одделот, преку свои претставници, активно  учестуваше на 17- тата годишна Конференција на земјите членки на EPAC/EACN во организација на Генералниот инспекторат на Министерството за внатрешни работи на Португалија, потоа на конференции во Белград и Букурешт на кои се дискутираше за полицискиот интегритет и за сузбивање на корупцијата во редовите на полицијата, а реализираше и една регионална средба со раководителите на организациските единици за внатрешна контрола од регионот во Софија Р.Бугарија во организација на Директоратот за внатрешна контрола на Република Бугарија во рамки на регионалната мрежа NERCISU .

Претставник од Одделот, во име на Министерството за внатрешни работи учествуваше како член на Работната група за петтиот круг на евалуација на РМ од страна на  ГРЕКО на Совет на Европа.

Во 2017 – та година, на полето на заштита на човековите права, Одделот преземаше значителни активности во рамки на Проектот на СоЕ „Јакнење на почитувањето на човековите права при полициското постапување“, отпочнат во септември 2016 година. Од страна на меѓународни експерти беше спроведена Оценска мисија во Одделот за внатрешна контрола, криминалистички истраги и професионални стандарди, со цел проценка  на потребите за обука на вработените во Одделот и обезбедување програма за воведување во работа и професионално усовршување. Оваа активност резултираше со изготвување на Извештај кој послужи како основа за дефинирање на содржините за изготвување на два Модули за обука. Изготвените модули, се применија за спроведување на обуки за вработените од Одделот. И во иднина модулите ќе бидат корисна алатка за спроведување на обуки за вработените во Одделот. 

              Од анализата на статистичките показатели  и согледувањето за работата на Одделот за внатрешна контрола, криминалистички истраги и професионални стандарди за изминатата година, може да се констатира дека преку превентивното постапување и превземените репресивни мерки за сите случаи на констатирано незаконско и непрофесионално постапување на припадници на Министерството е зголемена професионалноста во извршување на задачите, при што е намален бројот на претставки и поплаки на граѓаните за 16,3% во однос на 2016 година. 

И во текот на 2017 година, Одделот за внатрешна контрола, криминалистички истраги и професионални стандарди работеше на документирање на пречекорувањето на законските овластувања на овластените службени лица, расчистување на неправилностите во работењето на припадници на МВР како по податоци, информации и сознанија, кои самостојно ги прибира така и по добиени известувања,  анонимни достави, претставки од граѓани и вработени во МВР, проверки по барања од јавните обвинителства,  невладини организации и други субјекти. 
Статистички показатели за работата на Одделот
Изминатата година, Одделот за внатрешна контрола, криминалистички истраги и професионални стандарди, презеде мерки за испитување на 1200 (1.391)
 случаи на посочени пречекорувања на овластувања и злоупотреби на службената положба и овластување на службени лица, што претставува  намалување на случаите за  13,8 %  во однос на  минатата година. 
Во 2017 година, примени се 589 (670)  писмени претставки од граѓани,  со што е забележано намалување на примени писмени представки за 12%  споредено со истиот период минатата година. Во однос на примените записници за усно поднесени претставки- 263 (281), забележано е зголемување за 6,5 %. За 7 % е намален бројот на примени анонимни поднесоци- 145 (156), во кои граѓаните укажуваат на одредени неправилности во работењето на  вработените во МВР, а од најразлични причини не ги кажуваат сопствените генералии. Меѓутоа пак, зголемување е забележано на бројот на пријавите за непрофесионално и незаконско постапување на припадници на МВР  по приjaва на тел. број 199- шест (две) .  

Писмени реакции во вид на претставки жалби и поплаки против работата на вработените во Министерството за внатрешни работи се добивани и преку невладини организации, вкупно -  13 (пет) од кои седум преку Хелсиншкиот комитет за човекови права на РМакедонија, две од Коалиција за сексуални и здравствени права на маргинализирани заедници и четири преку Транспаренси Интернешнл.  
Оваа година, скоро идентичен е бројот на добиени претставки од Народниот правобранител - 25 (24). Зголемување за 46% е забележано кај поднесоците добиени од aдвокати како полномошници на граѓани - 60 (41) и намалување за 14% кај добиените  претставки од правни лица - 47  (55).
Во најголем број на случаи, претставките се однесуваат на забелешки за непрофесионално постапување на овластените службени лица  во смисла на непреземање на службени дејства по однос на одреден настан или се незадоволни од преземените мерки и активности,  а во дел од претставките се изнесуваат забелешки по однос на изречените мерки за наплата на глоба за сторени прекршоци најчесто од ЗБПС, начинот на изготвување на записници за случени сообраќајни незгоди, начинот на постапување на полициските службеници при превземање на полициските овластувања  и слично. 

По однос на претставките, за одредени случаи (предмети), истовремени или последователно се добивани поднесоци од повеќе субјекти (граѓани, невладини, народен правобранител и др.). 

Покрај добиените претставки, Одделот за внатрешна контрола, криминалистички истраги и професионални стандарди постапуваше врз основа на сопствени податоци и сознанија, по добиени известувања,  како и по барања што ги доставуваат или непосредно ги презентираат работниците на  Министерството. Tака, во овој период се добиени и 183 (229) службени материјали (сл.белешки, информации, телеграми) од организациските единици во МВР во кои сe укажува на одредени неправилности или незаконитости сторени од припадници на МВР.

Oд  1200 (1.391)  случаи за кои се вршени проверки, 894 (1.069)  или 74,5 % се предмети кои се постапувани врз основа на добиени претставки од граѓански и правни лица во кои се посочени неправилности извршени од страна на вработени во МВР, a останатите се по добиени известувања, сознанија и друго. Од анализа на структурата на добиени и постапени предмети по претставки од граѓани, може де се констатира дека во 579 ( 690) случаи  наводите изнесени во претставките се неосновани,  93 (105)  случаи се основани, за  163  (177) предмети  нема доволно докази за да се потврдат или отфрлат наводите во претставката, 34 (55) се делумно основани, за 17 (28) случаи по извршените проверки  на наводите во претставките е утврдено дека нема основ за постапување или не се во надлежност на ОВККИПС и  осум претставки се по друг основ.                                                                           
Инаку, за сите постапени 1.200 предмети за сите случаи каде се  утврдени oдредени неправилности во работењето на припадниците на Министерството за внатрешни работи, согласно Законот за внатрешни работи, Колективниот договор на МВР и останатите правилници, oд страна на Одделот за внатрешна контрола, криминалистички истраги и професионални стандарди се иницирани задолжителни мерки до овластените предлагачи каде се вработени службените лица кои непрофесионално и незаконски постапувале, да поднесат предлог за утврдување на дисциплинска одговорност.

За утврдените неправилности Одделот за внатрешна контрола, криминалистички истраги и професионални стандарди против 355 (244) полициски службеници изрече задолжителна мерка за поведување на постапка за утврдување на одговорност пред Комисијата за утврдување на дисциплинска одговорност. За 153 лица е изречена мерка-укажување, за 18 вработени е изречена мерка покренување на постапка за надомест на штета-материјална одговорност, за 48 вработени е изречена задолжителна мерка оддалечување односно суспендирање од нивното работно место до завршување на постапката пред надлежната комисија, 28 вработени се упатени на вонреден лекарски преглед (истовремено од  21 вработен   е одземено службеното оружје).

Инаку, во случаите каде се утврдени незаконитости во постапувањето на службените лица кои имаа обележје на кривично дело, од страна на ОВККИПС се поднесени 14 (10) кривични пријави против 17 (10) вработени во МВР за сторени 15 (10) кривични дела, од кои 10 кривични дела „злоупотреба на службената положба и овластување“ три кривични дела „несовесно работење во службата“ и по едно кривично дело „ спречување на докажување“, и „ лажно пријавување на кривично дело“.

Покрај ова, во 2017 година се изготвени и доставени 204 (188) Известувања до Основните јавни обвинителства во Р.Македонија, од кои  140 (152) се за известување на надлежниот јавен обвинител за негово запознавање и евентуално постапување, а 64 (36) Известувања се доставени по барање на OJO.

 Во текот на 2017 година, Одделот за внатрешна контрола, криминалистички истраги и професионални стандарди постапуваше по 38 (60) поднесоци, во кои е наведено дека од полициски службеници врз граѓани e употребена физичка сила. По преземени мерки е утврдено дека 14 поднесоци се неосновани, односно употребата на физичка сила била оправдана или воопшто не била употребена физичка сила. За еден случај е утврдено дека неоправдано е употребена физичка сила, односно претставката е основана. Имено, од страна на двајца полициски службеници кои затекнале лице во момент на извршување на кривично дело „тешка кражба“ е употребена несразмерна физичка сила. За настанот е доставено Известување до ОЈО и против двајцата полициски службеници е поднесен предлог за поведување на дисциплинска одговорност како и отстранување од работното место до завршување на дисциплинската постапка. За  23  случаи  нема докази за да се утврдат наводите во претставката за употребена физичка сила. 

       Одделот постапуваше и по три претставки од граѓани во кои истите се жалеле за несоодветна примена на средства за присилба (зафат и полуга) како и средства за врзување (лисици) употребени од страна на четворица полициски службеници од СВР Скопје, за време на одржување на ненајавен протест на политичката партија „Левица“, во врска со одржување на воена вежба „Dragon Guardian 17“. Против полициските службеници ОВККИПС, иницира постапки за поведување на дисциплинска одговорност.

Во текот на изминатата година ОВККИПС, во три случаи  ја испитуваше основаноста, оправданоста и правилноста на употребата на средствата за присилба и тоа во еден случај при нарушен ЈРМ од поголем обем за време на настаните од 27-ми април во и пред Собранието на РМ, кога заради воспоставување на нарушениот ЈРМ беа употребени шок бомби и гумени палки од страна на полициски службеници од ЕБР и ЕСЗ и во два два случаи ја испитуваше основаноста, оправданоста и правилноста на употребата на средства за присилба - огнено оружје со цел  спречување на сторители во извршување на кривични дела кражба.


Од преземените активности, ОВККИПС оцени дека употребата на шок бомби и гумени палки од страна на полициски службеници од ЕБР и ЕСЗ при нарушувањето на ЈРМ од поголем обем во и пред Собранието на РМ била основана, оправдана и правилна. Што се однесува до     употребата на средство за присилба огнено оружје, во еден случај Одделот оцени дека употребата на огнено оружје за спречување на сторители во извршување кривично дело, кражба на дрва  на подрачјето на СВР Велес, била основана, оправдана и правилна додека во другиот случај употребата на огненото оружје при преземање активности по сознание дека ќе биде извршено кривично дело кражба на моторен чамец е оценета како, неоснована, неоправдана и неправилна,  за што против еден полициски службеник од ПС од ОН Струмица е  иницирана постапка за утврдување на дисциплинска одговорност како и отстранување од работното место до завршување на дисциплинската постапка. Истовремено, од страна на стручните служби, против полицискиот службеник е поднесена кривична пријава за сторено кривично дело „Убиство“ во обид.

Инаку, во врска со настаните што се случија пред и во Собранието на РМ на 27- ми април 2017 година, а со цел утврдување на полициските службеници кои биле ангажирани за обезбедување на објектот на Собранието на РМ, но не презеле службени дејствија за спречување на граѓани да влезат во објектот и притоа физички да нападнат пратеници, новинари, дел од полициски службеници и вработени во Собранието,  Одделот за внатрешна контрола, криминалистички истраги и професионални стандарди, иницираше поведување на постапки за утврдување на дисциплинска одговорност против вкупно 41 припадник на Министерството. Истовремено, за 27-мина од нив, поради природата и тежината на прекршувањето на работниот ред и дисциплина, изрече мерка истите да се отстранат од работните места и од Министерството се до донесување на решение во дисциплинска постапка. 

Инаку, Одделот за сите случаи за кои е известен дека има било какво незаконско и непрофесионално постапување кон граѓаните од страна на полициските службеници, Одделот без исклучок постапува и крајно професионално ги испитува сите наводи во претставките, без селективен пристап во работата, со еднаков третман кон сите граѓани, а по извршените проверки благовремено се доставуваат одговори до подносителите на претставките. 

Во врска со добиените предмети, по извршени проверки од страна на Одделот, доставени се 952 (1019) одговори и известувања до граѓани, девет одговори до невладини организации, 105 одговори до правни лица  и  59  одговори до адвокати. 

Од вкупно примените 25 (24) поднесоци од Народниот правобранител, одговор е доставен на сите 25  претставки.
Во 2017 година, Одделот за внатрешна контрола, криминалистички истраги и професионални стандарди излезе на лице место на 57 (43) случени сообраќајни незгоди, во кои учествувале вработени во МВР, а управувале возила сопственост на МВР. За случаите каде е констатирано дека при управување на службените возила вработените во Министерството не ги почитувале законските прописи при што е настаната материјална штета на возилата сопственост на МВР, Одделот за внатрешна контрола, криминалистички истраги и професионални стандарди до непосредните раководители каде истите се вработени изрече задолжителни мерки да бидат покренати 15 (12) постапки за утврдување на материјална одговорност. 
     Активности од страна на Одделот за внатрешна контрола,криминалистички     истраги и професионални стандарди во врска со Локалните избори 2017 година
       
Во насока на овозможување на фер и демократски Локални избори, Одделот за внатрешна контрола, криминалистички истраги и професионални стандарди согласно надлежностите превзема мерки и активности за законито, професионално и коректно  извршување на службените задачи на припадниците на МВР за што беше изготвен План за постапување на припадниците на Одделот за внатрешна контрола, криминалистички истраги и професионални стандарди. 

Планот, јасно ги дефинира активностите кои ги спроведуваше Одделот за време на „Локалните избори во 2017 година” и тоа во периодот на предизборната кампања на денот на изборите и во периодот непосредно по изборите. 

Во таа насока претставници од Одделот за внатрешна контрола, криминалистички истраги и професионални стандарди  постапувајќи согласно План за одржување на работни средби со раководниот кадар на организациските единици во МВР, а во насока на спречување на незаконито и непрофесионално постапување на вработените за време на Локалните избори 2017 година, одржаа работни средби во сите Сектори за внатрешни работи и во Регионалните Центри за гранични работи, со раководните старешини во Одделот за специјални полициски операции како и со раководните старешини од останатите организациони единици во МВР кои  беа ангажирани за обезбедување на избирачките места. 

Целта на работните средби беше спречување на незаконито, непрофесионално и неетичко постапување на полициските службеници во Изборниот процес. При тоа, им е  укажано дека Одделот за внатрешна контрола, криминалистички истраги и професионални стандарди во периодот кој следи ќе врши засилен надзор на законитото и професионално извршување на работните задачи на припадниците на МВР, за време на извршување на работните задачи и однесувањето надвор од работното време, со посебен акцент на откривање и санкционирање на ваквите појави. 

За реализирање на утврдените цели, раководителите на организациските единици беа задолжени на своите вработени да им укажат од потребата за законито превземање на мерки и дејствија за време на „Локалните избори 2017 година“ и обезбедување услови за безбедно спроведување на сите фази од изборниот процес, за време на  предизборниот период, на денот на изборите и по завршување на гласањето.  
Спроведени контроли од страна на Одделот за внатрешна контрола,криминалистички     истраги и професионални стандарди во организациски единици на МВР

 Во  текот на 2017 година, Одделот за внатрешна контрола, криминалистички истраги и професионални стандарди  продолжи со вршење на контроли во организациски единици на МВР, со цел утврдување на алкохолизираност на полициските службеници за време на работа, почитување на работното време, употреба на службени возила со уредно издаден налог за патување, почитување на член 168 став  2 од Законот за внатрешни работи и Правилникот за содржината и начинот на водење евиденции во книгата за дневни настани, почитувањето на постапката со повикани, приведени и задржани лица во полициските станици, предвидени во стандардните оперативни процедури. Извршени се 136 контроли во различни организациски единици во МВР. 

По извршените контроли, ОВККИПС констатира одредени пропусти, поради што иницирани се постапки за поведување на дисциплинска одговорност против вкупно 24 полициски службеници. За седуммина полициски службеници при контролите е утврдено дека биле под дејство на алкохол, петмина постапиле спротивно на СОП (за приведени лица) , двајца постапиле спротивно на Правилникот за распределба, користење, одржување и обновување на службените возила, додека за останатите 10 полициски службеници иницирана е дисциплинска одговорност и тоа за несовесно работење; спиење на работното место;  напушање на работно место без одобрување; неоправдано отсуство од работно место; вршење служба без формациско оружје и за не придржување кон работното време. 


Во рамки на контролите, од страна на Одделот за 12 полициски службеници е изречена задолжителна мерка укажување и тоа за тројца полициски службеници за неажурно водење на евиденции,  согласно Правилникот за содржината и начинот на водење на евиденции и книгите за дневни настани,  за четворица полициски службеници за неуредно пополнување на налози за службени возила и за на по еден полициски службеник за неносење на службена легитимација за време на работа, неизготвување на дневен распоред за работа,  не изготвен список на возила ,за несоодветно однесување и несоодветно чување на формациско оружје. 
Соработка со сродни служби од други држави


Во 2017 година, во организација на Директоратот за внатрешна контрола на Република Бугарија во рамки на регионалната мрежа NERCISU, беше одржана една регионална средба на раководителите на организациските единици за внатрешна контрола од регионот во Софија Р.Бугарија .

И во 2017 година, претставници од Одделот учествуваа на 17-тата годишна Конференција на земјите членки на EPAC/EACN во организација на Генералниот инспекторат на Министерството за внатрешни работи на Португалија.

Покрај ова, претставници од Одделот учествуваа на две конференции во Белград и Букурешт на кои се дискутираше за полицискиот интегритет и за сузбивање на корупцијата во редовите на полицијата.
Проектни активности, обуки и други форми на стручно оспособување за вработените во Одделот


 
Во 2017 година, од областа на човековите права, значајни активности беа реализирани во рамки на Проектот на СоЕ „Јакнење на почитувањето на човековите права при полициското постапување“ кој отпочна од септември 2016 година. 

      Проектните активности во 2017 година, отпочнаа во февруари со  спроведување на оценска мисија во Одделот за внатрешна контрола, криминалистички истраги и професионални стандарди од страна на експерти ангажирани од страна на СоЕ, со цел проценка  на потребите за обука на вработените во Одделот. По ова, беше доставен Извештај за проценка  на потребите за обука  и за стратегија на ОВККИПС, чија цел се обезбедување програма за воведување во работа и професионално  усовршување, кој понатаму послужи како основа за изготвување на Модули за обуки за вработените во ОВККИПС. По ова, експертите од Совет на Европа и претставници од ОВККИПС ги финализираа конечните содржини на Модулите за обука и тоа: 


Модул 1: Истрага во однос на професионалните стандарди и интегритетот и 


Модул 2: Ефективни истраги за утврдување на кривични дела и проверки за утврдување на дисциплинска одговорност. 


По ова, во септември 2017 година во просториите на ЕУ Инфо центарот во Скопје, од страна на Програмската канцеларија на Советот на Европа се одржа презентација на реализираните активности во рамки на проектот, со цел запознавање на претставниците на невладиниот сектор со активностите кои се спроведени во рамки на овој проект како и зајакнување на соработката помеѓу Министерството за внатрешни работи и невладиниот сектор. 

  
 Во текот на истиот месец во Охрид се одржа петдневна обука за 12 обучувачи од Одделот, кои во текот на ноември и декември спроведоа две дводневни обуки за 22-ца вработени од Одделот.  


Во ноември  во Скопје работната група од Одделот ја одржа првата работна средба со експерт ангажиран од Програмската канцеларија на Советот на Европа, со цел преку анализа на постоечката регулаторна рамка врз основа на која работи Одделот, улогата и статусот на внатрешната контрола во МВР да се утврдат можностите за унапредување на оперативната и финансиска независност на Одделот.



Работната група од Одделот ги идентификуваше алатките кои и се потребни со цел унапредување на ефикасноста на Одделот и излезе со предлози за кои цени дека би ја унапредиле работата на Одделот. 


Следна средба на работната група со меѓународен експерт во рамките на овој проект е планирана во текот на јануари 2018 година. 


Се очекува Проектот да финализира во февруари/ март 2018 година. 


Во насока на стручно оспособување и усовршување на вработените од Одделот, во 2017 година е реализирана работилница на 09 и 10 Март 2017 година во Скопје, во организација на   TAIEX инструментот се оддржа работилница на тема „Проценка на ризикот од корупција во институциите од јавниот сектор - утврдување на ризикот од корупција и другите неетички ризици и планирање на решенија и мерки за нивно надминување“, на која присуствуваше претставник од ОВККИПС.


На 22.06.2017 година, во просториите на ЕУ Инфо Центар во Скопје, на покана на Дирекцијата за заштита на личните податоци, претставник од ОВККИПС присуствуваше на Тркалезна маса на тема „Улогата на граѓанското општество и локалната самоуправа во промоција на правото на заштита на личните
податоци“.

На 12 и 13 септември 2017 година во хотел Порта во Скопје се одржаа две еднодневни обуки на тема „Проценка на ризик од корупција во рамките на организацијата“ на кои учество зедоа вкупно 34 вработени од Одделот за внатрешна контрола, криминалистички истраги и професионални стандарди. Активноста беше организирана во рамки на проектот финансиран од Европската Унија „Зајакнување на националните капацитети за борба против организираниот криминал и корупцијата“.


На 14 септември 2017 година претставник од Одделот присуствуваше на презентацијата на овогодишното истражување на „Јавното мислење за полицијата“ спроведено од  регионалнат мрежа на граѓански организации ПОИНТПУЛС и Аналитика Тинк Тенк.


На 20 септември 2017 година во просториите на ЕУ Инфо центарот во Скопје, Програмската канцеларија на Советот на Европа во Скопје одржа презентација на реализираните активности  во рамки на проектот од Хоризонталната програма на ЕУ/Совет на Европа „Јакнење на почитување на човековите права при полициско постапување. Презентацијата беше организирана со цел запознавање на претставниците на невладиниот сектор со активностите кои се спроведени во рамки на овој проект како и зајакнување на соработката помеѓу Министерството за внатрешни работи и невладиниот сектор а со цел промоција  и заштита на човековите права, а на истата присуствуваа двајца претставници од Одделот. 


На 20 септември 2017 година двајца претставници од ОВККИПС учествуваа на обука од областа на заштита на лични податоци организирана под покровителство на ЕУ. 


Во период од 24-29 септември 2017 година во Хотелот Инекс Горица во Охрид се одржа петдневна обука за дванаесет обучувачи од Одделот за внатрешна контрола, криминалистички истраги и професионални стандарди. Обуката беше организирана од страна на Програмската канцеларија на Совет на Европа во Скопје во рамките на проектот „Јакнење на почитување на човековите права при полициско постапување“ каде во специфична цел е предвидено и јакнење на внатрешниот механизам за контрола на полицијата. 

На 25 октомври 2017 година во Скопје, во организација на граѓанската организација „Аналитико“ се одржа работилница поврзана со Студија за институционален интегритет на полицијата, на која учествуваше претставник од Одделот. 
  
 На 13 и 14 ноември 2017 година, претставникот од Одделот во  Меѓуресорското тело за човекови права при Владата на РМакедонија, учествуваше на работилница на тема „Правата на жените и родовата еднаквост во целите за одржлив развој на Обединетите нации.


На 06 ноември во Министерството за внатрешни работи, Американската амбасада во Скопје преку ангажиран експерт организираше презентација во врска со искуствата во примената на Законот за укажувачите, а на истата присуствуваа тројца претставници од Одделот.


На 27 ноември во Скопје во организација на Хелсиншкиот комитет за човекови права се одржа работилница на тема „Народниот правобранител – помеѓу нормативното и стварното“, со учество на двајца претставници од Одделот.


На 05 декември во Скопје, беше организацирана тркалезна маса за проценка на полициски интегритет од Граѓанските организации „Поинтплус“ и „Аналитика Тинк Тенк“ на која учествуваа двајца претставници од Одделот.


На 14 декември во Скопје, претставник од Одделот присуствуваше на Промоција на анализата „Спроведување на одлуките на Европскиот суд за човекови права 2013-2016 како и на Едицијата „Реформите наспроти правата“, организирана од фондацијата Отворено општество - Македонија. 


На 15 декември, во организација на СоЕ беше организирана тркалезна маса на тема „Извршување на пресудите на европскиот суд за човекови права со особен фокус на членот 3 од Европската конвенција за човекови права, на која присуствуваше претставник од Одделот. 
Јакнење на институционалната и меѓуинституционална соработката на Одделот со институции задолжени за борба против незаконско и непрофесионално постапување
И во 2017 година, Одделот за внатрешна контрола, криминалистички истраги и професионални стандарди продолжи со активности за зајакнување на соработката со Одделот за сузбивање на организиран и сериозен криминал во МВР, Основните јавни обвинителства и судовите се со цел поефикасна борба против незаконското и непрофесионално постапување на вработени во Министерството.


Одделот за внатрешна контрола, криминалистички истраги и професионални стандарди, во случаите кога има основано сомнение дека одреден полициски службеник или овластено службено лице е сторител на кривично дело,  вршеше консултации со надлежното Јавно обвинителство и согласно ЗКП, доставуваше известувања до истото. Истовремено, благовремено и сеопфатно  постапуваше  по сите дописи од Обвинителствата и Судовите. Во извештајниот период се поднесени 14 кривични пријави и 204 Известувања до Основните јавни обвинителства.










Претставник од Одделот, во име на Министерството за внатрешни работи  како член на Работната група за петтиот круг на евалуација на РМ од страна на ГРЕКО на Совет на Европа,  

имаше активен придонес во обезбедување на одговори од организациските единици во Министерството за потребите на Прашалникот на тема „Спречување на корупција и промовирање на интегритет кај централната власт (највисоките извршни функции) и органи за спроведување на законот“.     



 Јакнење на соработката со Народниот правобранител,  граѓаните и невладиниот сектор

Еден од клучните приоритети на Министерството за внатрешни работи, а посебно на Одделот за внатрешна контрола, криминалистички истраги и професионални стандарди, беше остварување на континуирана соработката со Народниот правобранител и невладините организации, имајќи ја предвид нивната оснвна функција, која се состои во  давање  правна помош и заштита на основните права и слободи на граѓаните во  случаи кога истите им се загрозени.  

 Одделот ја продолжи својата активност за одговорно и сеопфатно информирање на Народниот правобранител и невладините организации за своите активности. Сите достави од Народниот правобранител и невладините организации, благовремено се одговараат. 
Имплементација на Антикорупциската програма
Антикорупциските активности ќе бидат насочени кон унапредување на професионалноста на полициските службеници преку доследно почитување на законската и подзаконскта регулатива, и санкционирање на сите форми на корупција во Министерството за внатрешни работи.


Имајќи го предвид наведеното Антикорупциската програма на Министерството за внатрешни работи за 2018 година посебно внимание ќе посвети на: професионализација, департизација и деполитизација на вработените во Министерството и полицијата; јакнење на интегритетот на вработените; доследно почитување на етичкиот кодекс на однесување; репресијата како алатка за санкционирање на корупцијата и останатите злоупотреби на овластувањата; превенција од аспект на отстранување на условите кои овозможуваат корупција.
ПРИЛОГ:  -  Tабеларни прегледи на одредени податоци.
                                                                              ПОМОШНИК НА МИНИСТЕРОТ
                                                                                                                                     м-р Дејан Андонов
TАБЕЛАРЕН ПРЕГЛЕД

на одредени податоци од Одделот за внатрешна контрола, криминалистички истраги и професионални стандарди
I. Број на службени лица спрема кои се изречени задолжителни мерки од Одделот за внатрешна контрола, криминалистички истраги и професионални стандарди по вид и години:
	
	Вкупно предмети по кои е постапено
	Kривично пријавени лица
	Поведув. дисц.

постапка
	Укажување со предупре-

дување
	Постап.  за надомест на матер. штета
	Оддале-чување  од 

раб.место
	Решение за отказ без водење дисц.пост.

	2008 г.
	1148
	75 
	173
	122 
	32 
	39 
	/

	2009 г.
	1355
	50
	201
	193
	84
	28
	66

	2010 г
	1261
	29
	219
	161
	85
	9
	14

	2011 г.
	1250 
	30
	228
	230
	62
	9
	29

	2012 г.
	1644
	23
	347
	244
	74
	11
	6

	2013 г.
	1584
	12
	277
	261
	45
	4
	20

	2014 г.
	1506
	25
	188
	217
	39
	4
	16

	2015 г.
	1524
	26
	205
	200
	39
	2
	6

	2016г.
	1391
	10
	244
	149
	21
	5
	2

	2017г.
	1200
	17
	355
	153
	18
	48
	/


II. Поднесоци против полициски службеници за употребена физичка сила.
	
	вкупно 
поднесоци
	основани
	неосновани
	нема докази
	делумно основани

	2008 г.
	64
	4
	36
	24
	/

	2009 г.
	79
	6
	37
	36
	/

	2010 г.
	64
	5
	38
	20
	1

	2011 г.
	63
	8
	44
	11
	/

	2012 г.
	73
	4
	46
	23
	/

	2013 г.
	57
	1
	33
	23
	/

	2014 г.
	71
	4
	46
	21
	/

	2015 г.
	62
	3
	35
	24
	/

	2016г.
	60
	3
	31
	26
	/

	2017г.
	38
	1
	14
	23
	/


III. Поднесоци од Народниот правобранител
	
	Вкупно

поднесоци
	одговорени

	2008 г.
	51
	46+ (6) 


	2009 г.
	70
	68+ (5)

	2010 г.
	41
	40+(2)

	2011 г.
	26
	26+(1)

	2012 г.
	32
	32

	2013 г.
	23
	21

	2014 г.
	35
	33 + (2)

	2015 г.
	27
	27

	2016г.
	24
	24

	2017г.
	25
	25


 IV. Добиени и одговорени поднесоци од невладини организации
	
	примени 
	одговорени

	Хелсиншки комитет
	7
	6

	Транспаренси Интернешнл
	4
	2

	Коалиција за сексуални и

здравствени права на маргинализирани заедници
	2
	1

	Вкупно
	13
	9


�	 Бројките во заградата се однесуваат на истиот период минатата година


�	 Бројката во заградата се однесува на одговор по претставки добиени претходната година.

